
Nýggj tvífløga  
Dennis sings 
Tóroddur 
Poulsen

»Málhøvd/sproghov­
ed«

Herfyri kom nýggja 
fløgan hjá Dennis Ag­
erblad út. Fløgan eitur 
DENNIS AGERBLAD 
sings Tóroddur Poulsen 
- Hetta er ein tvífløga, 
við einari føroyskari 
fløgu »Málhøvd« og 
einari danskari “Sprog­
hoved” 

Tað eru 12 yrkingar 
hjá Tóroddur Poulsen, 
ið vestmenningurin 
hevur smíðað løg til og 
sungið inn á føroysk­
um og donskum. 

Dennis hevur ser­
ligan tokka til yrk­
ingarnar hjá Tóroddi 
Poulsen, og hevur 
fleiri ferðir umsett og 
lisið upp, við effektum 
á røddini, bæði privat 
og á bókmentakaffi­
húsum 

– At geva fløguna út 
á føroyskum og donsk­
um, gevur eisni dønum 
møguleika, at sleppa 
inn í hansara undarligu 
verð, ið hóskar sera væl 
til mín. sigur Dennis.    

Tóroddur hevur 
hjálpt til og góðkent 
umsetingarnar. 

Dennis hevur ar­
beitt saman við fram­
leiðarinum Mathu­
resh.   Mastringina 
hevur Jan Eliasson, 
ið hevur mastrað fyri 
kend sum Aqua, Nic & 
Jay og Nephew staðið 
fyri. 

TUTL útgevur fløg­
an meðan tungamusik.
dk (egna forlag) gevur 
út download av tón­
leikinum.

– Tað munnu verða fá lista­
fólk her heima, sum ikki á ein 
ella annan hátt hava nom­
ið sær royndir at søkja um 
stuðul til tiltøk og verkætl­
anir, og fyri mong teirra, er 
hetta kanska tann parturin 
av arbeiðnum, sum tykist 
møtimiklast.

Soleiðis skriva tey í Norð­
urlandahúsinum. Fundurin 
týskvøldið tekur støði í norð­
urlendska mentanargrunni­
num Kulturkontakt Nord. 

– Endamálið við fundi­
num er at veita svar upp á 
nakrar av teimum spurning­
unum, sum stinga seg upp, tá 
ið ein situr og orðar stuðuls­
umsóknir, t.d.: hvussu selji 
eg mítt hugskot, hvussu fái 
eg boðskapin fram í einari 
umsókn? Hvat er ein góð um­

sókn, og hvat fyri krøv verða 
stillað? Hvat er tað fyri met­
ingar, sum tey serkønu gera 
sær, tá ið tey lesa umsókn­
irnar? Hvat fyri tiltøk stuðlar 
Kulturkontakt Nord? Hvussu 
fái eg stuðul til tað, sum eg 
brenni fyri, og hvussu brenni 
eg í gjøgnum við tí, sum eg 
ynski stuðul til?

Tey, ið koma at luttaka 
á fundinum og geva teirra 
boð upp á svarini, eru: Jón 
Brian Hvidtfeldt, journalist­
ur, Urd Johannesen, umboð 
fyri norðurlendska grunnin 
Kulturkontakt Nord, Andrea 
Heindriksdóttir, fyrrverandi 
nevndarlimur í Kulturkont­
akt Nord, og Durita Bratta­
berg, operastjóri í Ringsager 
Opera í Norra.

– Øll eru hjartaliga væl­
komin og tiltakið er ókeypis, 
siga tey úr Norðurlandahús­

inum. 

BankNordik partaeigari í BankInvest

Dennis 
sings 
Tóroddur 
Poulsen

Kári á Rógvi lagt frá sær

BankNordik verður nú part­
aeigari í BankInvest sam­
takinum og fer framyvir at 
marknaðarføra íløguprógv 
frá BankInvest í bankans 20 
deildum í Danmark, trimum 
deildum í Grønlandi og seks 
deildum í Føroyum.

Samstarvsavtalan mill­
um BankNordik og BankIn­
vest merkir, at BankNordik 
verður partaeigari í BankIn­
vest samtakinum og fer at 
marknaðarføra íløguprógv 
frá BankInvest í øllum sín­
um deildum.

Hetta merkir eisini, at 
BankInvest styrkir sína 
støðu sum ognarrøktari 
og útbjóðari av íløgufel­
øgum á danska marknað­
inum. Harumframt verða 

tær íløgur, sum kundarnir 
í gamla Amagerbankanum 
hava sett í íløguprógv hjá 
BankInvest, fevndar av 
nýggju avtaluni.

Avtalan merkir sam­
stundis, at BankNordik 
- eftir eina partabræva­
hækkan í BankInvest - gerst 
partaeigari við einum ogn­
arluti upp á góð fimm pro­
sent av samtakinum. Hinir 
størru partaeigararnir í 
BankInvest eru Spar Nord 
Bank, Jyske Bank, Sydbank, 
Ringkjøbing Landbobank, 
Arbejdernes Landsbank og 
Sparekassen Sjælland.

Eftir at BankNordik yv­
irtók sunnu partarnar av 
Amagerbanken, metti leiðsl­
an, at neyðugt var at styrkja 

sína støðu á 
íløguøkinum, 
serliga í Dan­
mark, og tí er 
avtalan við 
B a n k I nve s t 
fingin í lag.

A t 
BankNordik 
gerst ein part­
ur av ognar­
s k a r a n u m 
skal góðkenn­
ast á einum eykaaðalfundi 
í BI Holding A/S, og í hes­
um sambandi verður Janus 
Petersen væntandi valdur 
í nevndina. Samstundis 
verður Karen Frøsig, for­
stjóri í Sydbank, partur av 
nevndini. Hon kemur í stað­
in fyri Allan Nørholm, fyrr­

verandi stjóra í Sydbank.

Um BankInvest:
BankInvest hevur 180 
starvsfólk í Keypmanna­
havn (høvuðssæti), Luxem­
bourg, Vietnam og Onglandi. 
Størstu partaeigararnir eru 
m. a. Spar Nord Bank, Jyske 

Bank, Sydbank, Ringkjøbing 
Landbobank, Arbejdernes 
Landsbank og Sparekassen 
Sjælland. BankInvest røkt­
ar pr. 30. juni 2011 íløguognir 
fyri 83 milliardir krónur.

Kári á Rógvi hevur nú ein formans­
post minni í Sjálvstýrisflokkinum. 
Tí á aðalfundi hjá Streymoyar Sjálv­
stýrisfelag mikudagin 14. september 
bar hann seg undan afturvali.

Streymoyar Sjálvstýrisfelag sigur 
í tíðindaskrivi, at við á fundinum 
vóru sum eygleiðarar Jan A. Joen­
sen, Kristina T. Larsen og Rúna Siv­
ertsen fyri Norðoyar og Eysturoyar 

Sjálvstýrisfelag.
Kári á Rógvi, Kári Petersen og 

Sigrun Mohr boðaðu frá, at tey ikki 
tóku við afturvali. Karl A. Olsen og 
Michael Feldballe stillaðu uppaftur. 

Men í nevndina vórðu vald Jónas 
Johnsson, Kristianna W. Poulsen og 
Teitur Vágadal. Tiltakslimir eru Heð­
in Samuelsen og Heðin D. Poulsen.

– Streymoyar Sjálvstýrisfelag 

takkar fráfarna formanninum, 
Kári á Rógvi og nevndarlim­
um fyri arbeiði í nevndini, 
sigur felagið.

Nýggja nevndini skip­
ar seg á næsta nevndar­
fundi, ið verður mána­
dagin komandi.

Stuðul til mentan
mentan Týskvøldið 20. september 
kl. 19.30 skipar Norðurlandahúsið 
fyri einum kunningarfundi um 
stuðul til mentanarligt virksemi

Durita Brattaberg úr Vági, sum er opera­
stjóri í Ringsager Opera í Noreg, verður 

ein av luttakrunum á fundinum


